
Аннотация. Мақолада Қорадарёнинг I-II қайир усти террасаларида шаклланган суғориладиган  
тупроқларининг ҳозирги ҳолати баён қилинган ва уларнинг агрокимёвий хоссаларини антропоген омиллар 
таъсирида ўзгариши ёритилган. Суғориладиган тупроқларнинг гумус ва озиқа элементлари билан таъмин-
ланганлик даражаси ва шўрланиш жараёнлари ўрганилаган, тупроқлар унумдорлиги, маҳсулдорлиги ва 
экинлар ҳосилдорлигини оширишга қаратилган таклифлар берилган.

Калит сўзлар: оч тусли бўз, ўтлоқи, бўз-ўтлоқи, шўрланиш, гумус, азот, калий, аллювиал жинслар, 
суғориш, дарё конус ёйилмалари, озиқ элементлар.

Аннотация. В статье приводятся данные по современному состоянию орошаемых почв I-II надпой-
менных террас реки Карадарья, также освещены изменения агрохимических свойств орошаемых почв под 
влиянием антропогенных факторов. Изучены обеспеченность орошаемых почв гумусом и питательными 
элементами и процессы засоления. Приведены рекомендации по повышению плодородия, продуктивно-
сти изученных почв и урожайности сельскохозяйственных культур.

Ключевые слова: светлый серозем, луговые почвы, лугово-сероземные почвы, засоление, гумус, азот, 
калий, аллювиальные породы, орошение, конусы-выноса реки, питательные элементы.

Annotation. The article presents data on the current state of irrigated soils of I-II above-floodplain terraces 
of the Karadarya River, and also highlights changes in the agrochemical properties of irrigated soils under the 
influence of anthropogenic factors. The provision of irrigated soils with humus and nutrients and salinization 
processes have been studied. Recommendations are given to improve the fertility, productivity of the studied soils 
and crop yields.

КИРИШ
Республикамиз суғориладиган тупроқларнинг 

унумдорлигини ошириш ва сақлаш, уларда кечаёт-
ган биологик ҳамда агрокимёвий жараёнлар йўна-
лишини тартибга солиш, тупроқларни хосса ва 
хусусиятларини ҳисобга олган ҳолда турли агроме-
лиоратив тадбирларни амалга ошириш аграр соҳа-
нинг долзарб муаммоларидан ҳисобланади.

Шарқий Фарғона суғориладиган тупроқлари те-
кислик ва тоғ олди ҳудудларида жойлашган бўлиб, 
бу тупроқлар деҳқончиликда ўзига хос агротехник 
ва агромелиоратив тадбирларни талаб қилади. 
Чунки, тоғ олди районлари суғориладиган ерлари-
да сув эрозиясига, текислик гуруҳларида эса шўр-
ланишга қарши кураш чоралари олиб борилади. 
Бундай шароитларда ер ресурсларидан самарали 
ва оқилона фойдаланиш, тупроқ унумдорлигини 
сақлаш ҳамда ошириш билан боғлиқ муаммоларни 
илмий тадқиқотлар асосида ечиш мақсадга муво-
фиқ бўлади. Ҳудди шундай долзарб вазифалардан 
бири Қорадарёнинг I-II қайир усти террасаларида 
шаклланган тупроқларини чуқур ўрганишни ва ком-
плекс тадқиқотлар олиб боришни тақозо этади.

ТАДҚИҚОТ ОБЪЕКТИ ВА УСЛУБЛАРИ
Илмий тадқиқот ишлари Фарғона водийси-

нинг шарқий қисмида жойлашган, шимоли-шарқда 
Фарғона тоғ тизмалари билан чегараланган, Анди-
жон вилоятининг суғориладиган тупроқларида олиб 
борилди. Тадқиқот ҳудудлари Избоскан тумани тоғ 
олди ярим чўл зонасининг оч тусли бўз тупроқлар 
минтақаси ва аллювиал-пролювиал ётқизиқлардан 
ташкил топган Қорадарёнинг I-II қайир усти терра-
саларида жойлашган.

Олиб борилган илмий изланишлар «Давлат 
ер кадастрини юритиш учун тупроқ тадқиқотлари-
ни бажариш ва тупроқ карталарини тузиш бўйича 
йўриқнома» [1], лаборатория-аналитик ишлари  
Тупроқшунослик ва агрокимё ИТИ томонидан 
ишлаб чиқилган ва умумқабул қилинган услубиёт-
лар асосида бажарилди.

ТАДҚИҚОТ НАТИЖАЛАРИ
Тадқиқот ҳудудлари тоғости текисликлари, адир-

лар ва дарёлар конус ёйилмаларидан иборат бўлиб, 
оч тусли бўз, бўз-ўтлоқи ва ўтлоқи тупроқлар суғорма 
деҳқончиликда фойдаланиб келинмоқда [2]. Суғор-
ма деҳқончиликни ривожланиши натижасида, тоғ- 
ости текисликлари ва дарёлар конус ёйилмаларида-
ги суғориладиган бўз тупроқларнинг катта қисми, си-
зот сувларининг ирригацияли-саз режими таъсири-
да бўз-ўтлоқи ва ўтлоқи тупроқларга ўтиб улгурган. 
Ўтлоқи тупроқлар намланишнинг аллювиал режими-
да дарёларни қуйи террасаларида ривожланган [4]. 
Ўрганилган ҳудуд субтропик тоғолди чала чўл зо-
насининг Марказий Осиё провинциясига мансуб 
бўлиб, бу ерларда асосан суғориладиган оч тусли 
бўз, бўз-ўтлоқи, ўтлоқи ҳамда ботқоқ-ўтлоқи тупроқ 
типи ва типчалари шаклланган [3]. Избоскан тума-
нида суғориладиган қишлоқ хўжалик ерлар майдо-
ни 18297,4 гектарини ташкил қилиб [5], шундан оч 

тусли бўз тупроқлар – 14,0%, бўз-ўтлоқи тупроқлар 
– 23,0%, ўтлоқи тупроқлар – 48,0% ва ботқоқ-ўтлоқи 
тупроқлар – 15,0% ни ташкил қилади (1-расм).

Суғориладиган оч тусли бўз тупроқлар аллю-
виал-пролювиал ётқизиқлардан ташкил топган 
Мойлисой дарёси конус ёйилмаси ўрта қисмининг 
тоғ олди чала чўл зонаси текислигида шакллан-
ган. Суғориладиган оч тусли бўз тупроқларнинг 
ҳайдов қатламида гумус миқдори ўртача  
0,66-0,95% атрофида, ҳаракатчан фосфор 8,15-
16,27 мг/кг ни, калий эса 120-140 мг/кг ни таш-
кил этади. Бу тупроқлар гумус ва озиқа мод-
далари билан кам даражада таъминланган 
гуруҳга мансуб (жадвал). Карбонатлар (СО2)  
8-10% миқдорда кузатилиб, асосан ҳайдов ости ва 
ундан қуйи қатламларда тўпланган. Эскидан суғори-
ладиган оч тусли бўз тупроқларда карбонатлар бир 
метр ва ундан қуйи горизонларгача ювилган бўлиб, 
унинг асосий сабаби бу ҳудудларда узоқ йиллар 
давомида узлуксиз, жадал деҳқончиликни юритил-
ганлигидир. Суғориладиган оч тусли бўз тупроқлар 
механик таркибига кўра ўрта ва оғир, баъзан енгил 
қумоқли, кучсиз ювилган, шўрланмаган (қуруқ қол-
диқ 0,150-0,209%) ва кам шўрланган (қуруқ қолдиқ 
0,374-0,614%), шўрланиш типи сулъфатлидир.

Суғориладиган бўз-ўтлоқи тупроқлар тоғ олди 
чала чўл зонасининг аллювиал-пролювиал ётқи-
зиқларидан ташкил топган Мойлисой дарёси конус 
ёйилмасининг ўрта қисми ва Қорадарё дарёсининг 
I-II террасаларида шаклланган. Механик таркибига 
кўра, бу тупроқлар оғир ва ўрта қумоқли, агроирри-
гацион қатламдан пастда енгил қумоқ ва қумлоқли 
қатламлар учрайди.

Суғориладиган бўз-ўтлоқи тупроқларда си-
зот сувларининг сатҳи 2-3 м гача кўтарилган. 
Улар одатда эскидан суғориладиган ерлар бўлиб,  
тоғости қияли текисликларида ва дарёлар конус 
ёйилмаларида кенг тарқалган, генетик нуқтаи на-
зардан бўз тупроқлардан ўтлоқи тупроқларга ўтув-
чи оралиқ тупроқлар ҳисобланади. Бу тупроқлар 
кесимида қалин агроирригацион қатлами вужудга 
келганлиги боис бўз тупроқларни қолдиқ белги-
лари йўқолиб кетган. Тупроқ профилининг пастки 
қисмидан грунт сувларининг капиллярлар орқали 
кўтарилиши натижасида турли даражадаги намла-
ниш қайд этилади. Тупроқ профилнинг бу (пастки) 
қисмида яшил-кўкимтир ва занг доғлар кўриниши-
даги лойланиш белгилари учрайди. Тоғ ости қия-
лик текисликларидаги ва адирлар тизимидаги берк 
ҳамда ер ости сувлари ҳаракати қийинлашган ҳу-
дудлардаги суғориладиган бўз-ўтлоқи тупроқлар-
нинг ҳайдов қатламидаги гумус миқдори 0,96-1,35% 
ни, ҳаракатчан фосфор 9,67-18,1 мг/кг ни, калий эса 
125-180 мг/кг ни ташкил этади. Карбонатлар тупроқ 
кесимида бир текисда (6-8% СО2) тарқалган. Суғо-
риладиган бўз-ўтлоқи тупроқлар шўрланмаган (қу-
руқ қолдиқ 0,175-0,201%), баъзан кучсиз шўрланган 
(қуруқ қолдиқ 0,370-0,540%) ва қисман ирригация 
эрозиясига учраган, шўрланиш типи сульфатлидир.

1-жадвал
Суғориладиган тупроқлардаги гумус ва озиқа элементлар миқдори

Кесма
рақами 

Қатлам 
чуқурлиги, 

см
Гумус,

%
Р2О5
мг/кг

К2О
мг/кг

Кесма
№

Қатлам 
чуқурлиги, 

см
Гумус,

%
Р2О5
мг/кг

К2О
мг/кг

Оч тусли бўз тупроқлар

21

0-29 0,95 8,15 145

86

0-34 0,66 16,27 120
29-48 0,80 8,0 110 34-70 0,57 13,4 100
48-85 0,63 6,9 75 70-105 0,60 7,2 90

85-150 0,51 3,8 55 105-130 0,50 7,0 75
130-150 0,39 5,2 60

Бўз-ўтлоқи тупроқлар

1

0-28 1,35 9,67 155
9

0-27 0,96 18,1 180
28-49 0,76 6,0 120 27-46 0,60 9,6 110
49-82 0,66 5,3 110

14
0-28 0,90 11,5 125

82-153 0,44 4,7 75 28-47 0,77 8,0 60
Ўтлоқи тупроқлар

5

0-28 1,51 19,4 200

70

0-27 1,00 13,7 145
28-50 1,30 12,1 150 27-48 0,81 9,5 120
50-84 0,82 11,4 100 48-83 0,67 6,0 95
84-114 0,67 6,0 90 83-126 0,53 4,6 75

Ботқоқ-ўтлоқи тупроқлар

23

0-30 1,77 20,0 120
82

0-30 1,50 16,9 140
30-54 1,26 10,0 100 30-52 1,13 7,33 100
54-84 0,89 8,67 65

84
0-26 2,07 18,2 115

84-114 0,57 7,33 50 26-51 1,53 10,2 110

Ҳудудда тарқалган суғориладиган ўтлоқи  
тупроқлар, аллювиал-пролювиал ётқизиқлардан 
ташкил топган Мойлисой дарёсининг конуссимон 
ёйилмаси, Қорадарё дарёсининг I-II қайир усти тер-
расаларида шаклланган бўлиб, бошқа тупроқлар-
га нисбатан катта майдонларни эгаллайди. Бу 
тупроқларнинг ҳайдов қатлами ўрта ва оғир ме-
ханик таркибдан иборат бўлиб, физик лой (<0,01 
мм) заррачаларининг миқдори ўрта қумоқларда  
33,4-41,0, оғир қумоқларда 52,4-55,8 ва соз (лой) 
механик таркибли айирмаларида 60,7% ни ташкил 
этади. Механик элементлар орасида йирик чанг 
(0,05-0,01 мм) заррачалари етакчи ўринни эгал-
лайди. Тавсифланаётган тупроқлар кучсиз даража-
да шўрланган (қуруқ қолдиқ 0,320-0,514%) бўлиб, 
сульфатли шўрланиш типига мансуб. Суғорила-
диган ўтлоқи тупроқларнинг ҳайдов қатламидаги 
гумус миқдори 1,0-1,51% ни, ҳаракатчан фосфор  
13,7-19,4 мг/кг, калий 145-200 мг/кг атрофида куза-
тилади. Тупроқларни умумий профилида карбонат-
лар сочилган ҳолда учраб, уларни ўртача миқдори 
6-8% ни ташкил этади.

Суғориладиган ботқоқ-ўтлоқи тупроқлар 
аллювиал, аллювиал-пролювиал ётқизиқлардан 
ташкил топган Мойлисой дарёсининг конуссимон 
ёйилмаси ҳамда Қорадарё дарёсининг I қайир усти 
террасасида шаклланган. Суғориладиган ботқоқ-ўт-
лоқи тупроқларнинг ҳайдов қатлами ўрта ва қисман 

оғир механик таркибли бўлиб, ҳайдов қатламида 
гумус миқдори 1,50-1,77% ни, ҳаракатчан фосфор 
16,9-20,0 мг/кг, калий 115-140 мг/кг ни ташкил эта-
ди. Бу тупроқлар гумус билан ўртачадан юқори ва 
озиқа моддалари билан кам таъминланган. Ер ости 
сувларининг яқин жойлашуви ва тупроқ юзасидан 
намликни кучли парланиши тупроқни шўрланиши-
га олиб келади. Дарё террасаларида шўрланмаган 
ва кучсиз шўрланган тупроқлар учрайди, конус ёй-
илмаларининг чекка жойлари кучсиз (қуруқ қолдиқ 
0,124-0,234%) ва қисман ўртача (қуруқ қолдиқ 0,384-
0,627%) шўрланган. Шўрланиш типи хлорид-суль-
фатлидир.

Юқорида келтирилган маълумотлардан кўри-
ниб турибдики, шарқий Фарғона суғориладиган  
тупроқлари қишлоқ ҳўжалиги экинлари етиштириш 
учун етарли миқдорда керак бўлган гумус ва озиқа 
элементлари билан кам таъминланган.

ХУЛОСА
Қорадарё террасаларида шаклланган  

тупроқларда суғориш таъсирида морфологик бел-
гилари ва агрокимёвий хоссаларида аста секин 
ўзгаришлар содир бўлган. Гумус ва озиқа элемент-
ларнинг миқдори автоморф тупроқларга нисбатан 
ярим гидроморф ва гидроморф тупроқлар томон 
ортиб боради. Ўрганилган тупроқларни узоқ йил-
лар давомидаги суғоришлар натижасида уларда 

унумдор, гумусли қатлам вужудга келган, сув-ҳаво 
режими ўзгарган. Суғоришлар орқали ер майдон-
ларига сувда эриган минерал моддалар, чиринди 
ва лойқалар кириб келган, натижада озиқа модда-
лари билан бойиб борган ҳамда 0,4-0,6 метрлик 
агроирригацион қатлам шаклланган. Шулар билан 
бир қаторда, суғориш сувлари билан сувда эриган 
тузларнинг ҳам кириб келиши, айрим тупроқ типи 
ва типчаларида кучсиз ва ўртача даражадаги шўр-
ланишни келтириб чиқарган. Ўрганилган ҳудудлар 
суғориладиган тупроқлари унумдорлигини сақлаш 

ва қайта тиклаш учун минерал ва органик ўғитлар 
меъёрларида қўлланилиши, алмашлаб ва навбат-
лаб экишнинг жорий этилиши ҳамда агромелиора-
тив тадбирлар амалга ошириш зарур.

Бундан ташқари, тупроқнинг унумдорлик дара-
жасини ошириш ва қишлоқ хўжалик экинларидан 
юқори ҳосил олиш учун маҳаллий ва минерал ўғит-
ларни табақалаштирилган ҳолда меъёрида қўллаш 
ва бунда агрокимёвий картограммалардан фойда-
ланиш мақсадга мувофиқдир.

Аннотация. Мақолада Чуст туманида фаолият юритувчи «НТ Чуст Агрокластер»га қарашли ер май-
донларида олиб борилган тупроқ тадқиқотлари, кимёвий-таҳлил маълумотлари ва гумус, ҳаракатчан фос-
фор, алмашинувчи калий билан таъминланганлиги бўйича тузилган агрокимёвий картограммалар ҳамда 
картограмма асосида тўғри ўғит қўллаш бўйича тавсиялар келтирилган. «НТ Чуст агрокластер» ф/х суғори-
ладиган типик бўз тупроқлари гумус билан ўртача, кўпроқ, кўп ва юқори даражада таъминланган. Ҳаракат-
чан фосфор билан жуда кам, кам, ўртача ва кўп даражада таъминланган, алмашинувчи калий билан кам 
ва ўртача даражада таъминланган гуруҳга мансуб эканлиги қайд этилган. Шу билан биргаликда, ёмғирла-
тиб суғориш технологиясини жорий этиш тўғрисидаги маълумотлар ва тавсиялар келтирилган.

